
Badrikesha AshtakaM

ಬದ್ರಿಕೇಶಾಷ್ಟಕಂ

ಹೇ ಬದ್ರಿಕೇಶ ಕರುಣಾಮಯ ದೀನಬಂಧೋ
ಹೇ ಬೋಧರೂಪ ಸುಖಚಿನ್ಮಯ ತತ್ತ್ವಮೂರ್ತೇ .

ಹೇ ನಾರದಾದಿಮುನಿಸೇವಿತಪಾದಪದ್ಮ
ಸಂಸಾರದುಃಖಗಹನಾತ್ ಪರಿಪಾಹಿ ವಿಷ್ಣೋ .. 1..

ಹೇ ಕಂಬುಕಂಠ ಖಗವಾಹನ ಚಕ್ರಹಸ್ತ
ಹೇ ಕರ್ಮಹೀನ ಗತಿಬೋಧಕ ವೇದಸಾರ .

ಹೇ ನಾರಸಿಂಹ ನರಸೇವಿತಯೋಗಮೂರ್ತೇ
ಸಂಸಾರದುಃಖಗಹನಾತ್ ಪರಿಪಾಹಿ ವಿಷ್ಣೋ .. 2..

ಹೇ ವೇದಗೀತ ಗಿರಿಮಧ್ಯಕೃತಪ್ರತಿಷ್ಠ
ಹೇ ತಾಪಸಾಲಿಮುನಿಭೃಂಗನುತಾಂಘ್ರಿಪದ್ಮ .
ಹೇ ಭಕ್ತಿಮುಕ್ತಿಶಮಕಾನನದೇವದಾರೋ
ಸಂಸಾರದುಃಖಗಹನಾತ್ ಪರಿಪಾಹಿ ವಿಷ್ಣೋ .. 3..

ಹೇ ಭಕ್ತಲೋಕರತಿದಾಯಕಮೋಹನಾಂಗ
ಹೇ ಸಾಮವೇದಪರಿಭಾವಿತಗಾನಮೂರ್ತೇ .

ಹೇ ಸಿದ್ಧಲೋಕಪರಿಸೇವಿತಕೇವಲಾತ್ಮನ್
ಸಂಸಾರದುಃಖಗಹನಾತ್ ಪರಿಪಾಹಿ ವಿಷ್ಣೋ .. 4..

ಹೇ ವಾಮದೇವವಿಧಿಪೂಜಿತವಂದ್ಯರೂಪ
ಹೇ ಶ್ರೀನಿವಾಸ ದರಚಕ್ರಗದಾದಿಹಸ್ತ .
ಹೇ ನಿರ್ಮಲಾದ್ರಿಶುಭಸಾನುಷು ವರ್ತಮಾನ
ಸಂಸಾರದುಃಖಗಹನಾತ್ ಪರಿಪಾಹಿ ವಿಷ್ಣೋ .. 5..

ಹೇ ನಿತ್ಯಯೋಗನಿರತಾದ್ಭುತಯೋಗಿರಾಜನ್
ಹೇ ಕಲ್ಪಹೀನ ಕಲಿತಾತ್ಮಸಮಾಧಿನಿಷ್ಠ .
ಹೇ ಸರ್ವಭೂತಹೃದಿಕಂಜಕೃತಪ್ರತಿಷ್ಠ
ಸಂಸಾರದುಃಖಗಹನಾತ್ ಪರಿಪಾಹಿ ವಿಷ್ಣೋ .. 6..

ಹೇ ವಿಶ್ವನಾಥ ಭುವನತ್ರಯಗರ್ಭರೂಪ
ಹೇ ಧ್ಯಾನಗಮ್ಯ ಗಮನಾಗಮಹೀನತತ್ತ್ವ .

ಬದ್ರಿಕೇಶಾಷ್ಟಕಂ

ಹೇ ನಿತ್ಯಬೋಧನಿಯತಾತ್ಮಹೃದಾಭಿವಂದ್ಯ
ಸಂಸಾರದುಃಖಗಹನಾತ್ ಪರಿಪಾಹಿ ವಿಷ್ಣೋ .. 7..

ಹೇ ದೇವದೇವ ಶರಣಾಗತವತ್ಸಲಾತ್ಮನ್
ಹೇ ಮುಕ್ತಲೋಕವಿನುತಾದ್ಭುತಸತ್ಯರೂಪ .

ಹೇಯೋಗನಾಥ ತನುಮಧ್ಯಗತಾತ್ಮದೀಪ
ಸಂಸಾರದುಃಖಗಹನಾತ್ ಪರಿಪಾಹಿ ವಿಷ್ಣೋ .. 8..

ಇತಿ ಶ್ರೀರಮಣಚರಣತೀರ್ಥಸ್ವಾಮಿವಿರಚಿತಂ ಬದ್ರಿಕೇಶಾಷ್ಟಕಂ ಸಂಪೂರ್ಣಂ .

